
Papsturkunden in Frankreich. Band 5: Touraine,
Anjou, Maine und Bretagne., Nr. 126
Alexander episcopus seruus seruorum Dei. Dilectis filiis Petro abbati et fratribus ecclesie
Trenorchiensis salutem et apostolicam benedictionem. Iustis petentium etc. Eapropter,
dilecti in domino filii, uestris iustis postulationibus grato concurrentes assensu ecclesiam de
Grezille, quam bone memorie Matheus Andegauensis quondam episcopus rationabiliter
uobis concessit et scripti sui munimine roborauit, necnon possessiones omnes, quas
impresentiarum canonice possidetis aut in futurum iustis modis Deo propitio poteritis
adipisci, uobis et per uos uestre ecclesie auctoritate apostolica confirmamus et presentis
scripti patrocinio communimus, quas uidelicet his duximus uocabulis exprimendas:
ecclesiam sancti Maxencioli de Cunaldo, ecclesiam sancte Marie de Taueis, ecclesiam
sancti Maxencioli de Tarenciaco, ecclesiam sancti Petri de Miliaco, ecclesiam sancti
Laurentii de Forgiis, ecclesiam sancti Mauricii de Lorria cum omnibus earum pertinentiis.
In his uero omnibus et electionem et presentationem capellanorum, sicuti charta eiusdem
episcopi testatur, uobis similiter confirmamus. Ecclesiam quoque sancti Dionisii Doadensis
castri, saluo iure Andegauensis ecclesie, uobis nihilominus duximus confirmandam.
Statuentes, ut nulli omnino hominum etc. Si quis autem etc. Dat. Senonis VIIo kal.
nouembris.

